
Cad chuige a roghnófá Dún na nGall don 
chéad eachtra eile atá romhat? 
Is contae ar leith é, a bhfuil cáil air mar 
cheann de na réigiúin is fearr ar domhan 
de réir Lonely Planet. Tá oidhreacht 
shaibhir chultúrtha agus áilleacht 
nádúrtha den chéad scoth fite fuaite ann. 
Lena cosáin fánaíochta cósta gan 
mhilleadh, dúnta ársa, agus traidisiúin 
bhríomhara cheoil, is fianaise é Dún na 
nGall ar stair shaibhir na hÉireann agus ar 
a tírdhreacha iontacha a bhainfeadh an 
anáil díot. 
D’ainmnigh National Geographic Dún 
na nGall mar ‘the coolest place on the 
planet’, agus tugann an contae cuireadh 
duit aillte móra farraige, móintigh fhiáine, 
sráidbhailte mealltacha agus neart 
gníomhaíochtaí faoin aer a fhiosrú. 
Bain sult as suaimhneas agus áilleacht 
ár n-oileán, agus faigh blaiseadh den 
fhíorchultúr Gaeltachta. 
Tabhair cuairt ar ár suíomh gréasáin 
le tosú ag pleanáil do shaoire i nDún 
na nGall – saoire a bheidh chomh 
dodhearmadta is a bheidh sí spreagúil.

Achan rud atá de dhíth ort le 
d'eachtra a phleanáil:

www.govisitdonegal.com

GNÍOMHAÍOCHTAÍ

MÁ TÁ DO CHROÍ AG LORG EACHTRAÍOCHTA 
AGUS MÁS MIAN LE D’ANAM DUL AR THURAS 
SPREAGÚIL, IS É DÚN NA NGALL AN ÁIT IS FEARR.

Déanann an tírdhreach garbh agus cósta fiáin 
an Atlantaigh an láthair is fearr do dhaoine a 
théann sa tóir ar aidréanailín. Bí réidh do bhorradh 
spleodrach nach ligfear i ndearmad le cuid de na 
gníomhaíochtaí ardfhuinnimh is fearr ar domhan.  
Cibé acu má tá dúil agat i gcadhcáil trí uiscí séimhe, 
doimhneacht na farraige a fhiosrú trí thumadóireacht 
domhainfharraige, rothaíocht sléibhe ar na cnoic 
nó dreapadóireacht ar aghaidheanna carraigeacha 
maorga, tá gach rud atá uait againn.

Fáilte roimh lucht 
iarrtha eachtraíochta, 
téigh isteach sa 
scleondar

ROTHAÍOCHT

TABHAIR FAOI THURAS ROTHAÍOCHTA 
NACH LIGFIDH TÚ I NDEARMAD AGUS 
BAIN TAITNEAMH AS DRAÍOCHT CHÓSTAÍ 
IONTACHA AGUS RADHAIRC THÍRE 
DHOCHREIDTE DHÚN NA NGALL. 

Má tá tú ag iarraidh aoibhneas a bhaint as 
an tuath shuaimhneach ar bhealaí gearra 
suaimhneacha nó ag lorg turas níos dúshlánaí, 
cuirtear rogha eispéireas rothaíochta ar fáil ar 
gach leibhéal i nDún na nGall.  

Tá roghanna áisiúla cíosa rothair ar fáil 
agus is féidir leat aghaidh a thabhairt gan 
stró ar bhealaí a shníonn trí thírdhreacha 
gleoite.  Dóibh siúd atá sásta tabhairt faoi 
dhúshlán, cuireann Bealach Rothaíochta 

Dhún na nGall agus Bealach Rothaíochta an 
Iarthuaiscirt fhairsing turais fhada scéimhe 
ar fáil trasna an chontae. Cuireann Bealach 
Rothaíochta Inis Eoghain, bealach ciorclach 
55km a thugann trí thírdhreacha áille thú idir 
Loch Súilí agus Abhainn an Fheabhail, an 
meascán is fearr d’áilleacht nádúrtha agus 
de shainchomharthaí cultúrtha ar fáil.  Mar 
gheall go bhfuil bóithre agus bealaí fada agus 
radhairc iontacha i nDún na nGall, is ceann 
scríbe iontach rothaíochta é atá ag fanacht 
ort lena fhiosrú!

TÍRDHREACHA ÉAGSÚLA DHÚN NA 
NGALL A FHIOSRÚ

Cibé acu má tá tú meallta ag cosáin 
dhúshlánacha sléibhe nó más fearr leat 
suaimhneas siúlóidí ciúine feadh cladaí 
gan mhilleadh, cuireann Dún na nGall 
eispéireas dodhearmadta ar fáil do gach 
cineál duine a bhfuil dúil acu sa dúlra. Bain 
sult le gach coiscéim as an aer úr goirt 
agus lán na súl as áilleacht shuntasach 
áit a mbuaileann na beanna arda leis an 
bhfarraige mhór.  

Fiosraigh tírdhreacha iontacha chóstaí 
garbha Dhún na nGall, na leithinse leathana 
agus na tránna órga. Idir aillte aitheanta 
Shliabh Liag agus áilleacht fhiáin Pháirc 
Náisiúnta Ghleann Bheatha, cinntíonn 
éagsúlacht na mbealaí siúil go dtiocfaidh 
gach eachtránaí ar an chosán is ansa leo. 

Sárshaothar Nádúr

Taiscéalaíocht gan deireadh ar dhá roth 
ag fanacht! 

SURFÁIL SPRAOI TEAGHLAIGH

NÍ HAMHÁIN NA PÁISTÍ ÓGA!

Is ceann scríbe é Dún na nGall inar féidir le gach duine sa teaghlach sonas a mhothú, 
is cuma cén aois atá acu—ná an aimsir! Idir eachtraí spreagúla faoin aer agus 
ghníomhaíochtaí cluthara taobh istigh, tá rud éigin ann do chách.  Mura bhfuil an ghrian 
ag taitneamh, is féidir leat taitneamh a bhaint fós as an raon ionad fóillíochta, pictiúrlann 
agus áiteanna súgartha sa chontae, a chuireann siamsaíocht ar fáil do pháistí agus daoine 
fásta. Ar laethanta grianmhara, téigh ag eachtraíocht i bpáirceanna fairsinge Dhún na 
nGall, feirmeacha oscailte idirghníomhacha, agus clóis súgartha eachtraíochta, áit ar féidir 
leis an teaghlach ar fad taitneamh a bhaint as áilleacht an dúlra le chéile.  Más ag siúl 
trí choillte, ag tabhairt cuairte ar sheanchaisleáin, nó ag spraoi ag ceann de nithe is díol 
spéise don teaghlach i nDún na nGall, tá eachtra ar fáil gach lá do chách.

Dún na nGall, Gliondar don 
Teaghlach Iomlán

Níl stad le mealladh na surfála i nDún na 
nGall. Tá tránna ann a bhfuil cáil orthu 
as a dtonnta móra agus a mbristeacha 
seasmhacha agus is ceann scríbe surfála 
é seo a mheallann thú i rith na bliana 
go léir. Cibé acu más surfálaí taithíoch 
nó tosaitheoir thú atá ag iarraidh é a 
dhéanamh den chéad uair, cuirtear gach 
rud ar fáil ar chósta Dhún na nGall a 
theastaíonn do gach leibhéal.

Cuirtear ceachtanna den scoth, treoir 
shaineolach agus cíos trealaimh ar fáil 
inár scoileanna surfála creidiúnaithe, a 
chinntíonn go bhfuil gach rud atá uait agat 
chun eachtra surfála a chur ar fáil duit nach 
ligfidh tú i ndearmad.  Ón mborradh fada 
grianmhar samhraidh. Tiocfaidh tú anseo 
faoi choinne na dtonn agus fanfaidh tú don 
atmaisféar — ceann scríbe surfála é Dún na 
nGall a mheallann ar ais i dtólamh thú.

Surfáil na tonnta fiáine i nDún na nGall

EACHAÍOCHT GAIRDÍNÍ

ÁIT A MBEIDH EACHTRAÍOCHT NUA 
I NDÁN DUIT AR GACH MARCAÍOCHT 
AR CHAPALL! 

Tosaigh d’eachtra ar an mbealach 
is draíochtúla, ag siúl ar chapall 
ar thránna glana Dhún na nGall 
nó ag spaisteoireacht faoin tuath 
shuaimhneach.  I gcomhluadar do 
chapaill, aimsigh radharc nua ar 
thír-raon éagsúil Dhún na nGall. Lig 
d’fhuaimeanna ciúine na tuaithe, idir 
thonnta suaimhneacha na farraige agus 
sioscadh na mbláthanna fiáine, do thuras 
a shaibhriú.  Ní gníomhaíochtaí amháin 
iad eachtraí marcaíochta ar chapall Dhún 
na nGall; is bealaí iad chuig domhan 
lán le hiontais nádúrtha, a chruthóidh 
cuimhní buana agus a chuirfidh fonn 
mór ort níos mó a fhiosrú. 

Rith ar cosa in aired tríd 
radharcanna áille Dhún na nGall

TEARMANN FLÓRA I NGACH COIRNÉAL 

Tabhair aghaidh ar ghairdíní éagsúla Dhún na nGall, idir na seacht n-acra 
shuaimhneacha de ghairdíní coillte ag Teach Ráth Maoláin agus Páirc Ghort na 
Darach dhraíochtach, áit a bhfuil mion-iarnród.  Insítear a scéal féin i ngach gairdín i 
nDún na nGall — bíodh galántacht stairiúil Chaisleán an Gharráin nó gné phearsanta 
ghleoite ghairdín thraidisiúnta teachín, tugtar cuireadh duit sna háiteanna seo 
do scíth a ligean agus taitneamh a bhaint as an timpeallacht shuaimhneach.  Níl 
díreach bláthanna agus crainn sna tearmainn shuaimhneacha seo; tá oidhreacht 
shaibhir agus áilleacht nádúrtha Dhún na nGall iontu, agus tugann siad cuireadh duit 
d’fhiosrú síochánta féin a dhéanamh.  

Tá cuid mhór de na háiteanna iontacha seo mar chuid de Bhealach Gairdíní Dhún 
na nGall, sárghairdíní príobháideacha agus poiblí a roghnaíodh go cúramach ina 
dtaispeántar saibhreas gairneoireachta an chontae. www.donegalgardentrail.com

Aimsigh an suaimhneas I 
nGairdíní Dhún na nGall

IMEALLBHORD DHÚN NA NGALL, LÍNE CHLADAIGH 
DHOCHREIDTE 

Tearmann atá i nDún na nGall do dhaoine a dtaitníonn 
tránna leo. Tá 12 thrá ghlana ann a bhfuil Brat Gorm 
acu ar a chósta fairsing atá níos faide ná 1,100 km agus 
ní fada uait riamh eachtra álainn ar an trá. Cinntíonn 
deimhniúchán an Bhrait Ghoirm go mbaineann na 
tránna seo na caighdeáin is airde maidir le cosaint an 
chomhshaoil agus sábháilteacht amach, rud a chuireann 
ní hamháin áilleacht nádúrtha ar fáil ach suaimhneas 
intinne fosta. Idir thránna fairsinge scéimhe agus chuanta 
ciúine iargúlta, tá an éagsúlacht chomh hiontach céanna 
leis an áilleacht féin.  Tugann gach trá, lena draíocht ar 
leith féin, cuireadh duit tabhairt faoi eachtra ar leith cois 
farraige.  Tá an meascán is fearr de shuaimhneas agus 
d’áilleacht scéimhe ag fanacht leat i nDún na nGall ag 
gach casadh feadh ár gcósta cháiliúil. 

Tránna

Cumann Gailf Leitir Ceanainn

Cumann Gailf an Iarthuaiscirt Cumann Gailf Charraig Mhic Uidhilín 

Cumann Gailf Otway

Cumann Gailf Bhun Cranncha

Cumann Gailf an Chaisleáin Nua

Cumann Gailf Bhaile Lifín

Cumann Gailf Phort an tSalainn

Ionad Gailf Mhachaire Loiscthe

Cumann Gailf Dhún Fionnachaidh

GALFCHÚRSA DUMHCHA GALFCHÚRSA FEARAINN PÁIRCE

Cumann Gailf Chloich Chionnaola

Cumann Gailf Ghaoth Dobhair

Cumann Gailf na Cruite

Galfchúrsa Dumhcha na Fearthainne agus Phort Nua

Cumann Gailf Dhún na nGall

Cumann Gailf Bhealach Féich agus Shrath an Urláir

Bundoran Golf Club

Tá cuid de na galfchúrsaí is gleoite agus is dúshlánaí ar domhan i 
gContae Dhún na nGall, atá suite ar Shlí an Atlantaigh Fhiáin álainn. 
Tá cáil ar Dhún na nGall fá dtaobh an t-imeallbhord garbh agus na 
tírdhreacha fíoráille atá ann agus is é an áit is fearr d’imreoirí gailf, 
ina bhfuil áilleacht nádúrtha agus cúrsaí a saindearadh. 

Tá galfchúrsaí éagsúla dumhcha agus fearainn páirce sa chontae 
a fhreastalaíonn ar imreoirí ar gach leibhéal scile. Déantar tástáil 
cheart ar scileanna ar na cúrsaí íocónacha i mBaile Lifín agus 
i gCumann Gailf Dhún na nGall, atá múnlaithe ag gaoth agus 
dumhcha drámatúla an Atlantaigh. Cuirtear éalú suaimhneach ar 
fáil dóibh siúd a bhfuil eispéireas éagsúil uathu i gcúrsaí fearainn 
páirce scéimhe Dhún na nGall atá suite i measc cnoic dhroimneacha 
agus coillte suaimhneacha. 

Is cuma má tá do bhealach á dhéanamh agat ar na bánóga gaofara 
cósta nó má tá taitneamh á bhaint agat as na plásóga méithe intíre, 
cuirtear eispéireas nach ligfear i ndearmad ar fáil i nDún na nGall, 
ina bhfuil radhairc dhochreidte agus mothú eachtraíochta.

Gailf / Imirt Gailf

GALF GALF

BAIN SULT AS ANAM CEILIÚRTHA DHÚN NA NGALL 

Ar fud Dhún na nGall, idir a shráidbhailte gleoite agus a bhailte beoga, tá féilire lán le féilte 
ina gceiliúrtar croí chultúr na hÉireann.  Glacann muid le gach deis anseo i nDún na nGall 
chun teacht le chéile agus taitneamh a bhaint as féilte ina mbíonn ceol, damhsa, céilithe, 
bia blasta, oidhreacht, na healaíona, litríocht agus scannán bainteach.  Má tá tú ag damhsa 
ar feadh na hoíche ag céilí traidisiúnta, ag blaiseadh bia áitiúil ag féile bia, nó ag baint sult 
as áilleacht na n-ealaíon, tugtar cuireadh duit i ngach aon imeacht chun cuimhní buana a 
chruthú agus chun a bheith mar chuid de spiorad féilte an phobail.  Cruthaigh cuimhní líon 
lán le craic agus ceol, an spraoi agus ceol atá mar bheatha Dhún na nGall.

MEASCÁN MEARAÍ DE THRAIDISIÚN 
AGUS NUÁLAÍOCHT 

Is é an cultúr croí agus anam ár 
bhféiniúlachta i nDún na nGall, áit a bhfuil 
meascán beo bríomhar de thraidisiún 
agus de bheocht chomhaimseartha.  Tá 
gnéithe éagsúla fite fuaite inár meascán 
mearaí den chultúr, ina ndéantar 
ceiliúradh ar cé muid féin trí mheascán 
saibhir de rudaí traidisiúnta agus nua-
aimseartha.  Idir bhuillí macallacha sna 
sléibhte agus na tonnáin thostacha ar na 
lochanna, mothaítear rithim chultúrtha ar 
leith Dhún na nGall ní hamháin ar fud na 
hÉireann ach ar fud an domhain freisin, i 
gcroíthe an diaspóra Éireannaigh agus i 
gcroíthe gach duine a lorgaíonn ceangal 
a dhéanamh lenár n-oidhreacht ar leith.  
Tar anseo, fiosraigh ár n-oidhreacht agus 
bí mar chuid dár scéal beo beathach. 

Féilte go leor i gcroí lár Dhún na nGall

Mothaigh spiorad cultúrtha Dhún na nGall

ÁIT DO GACH TAISTEALAÍ 

Cuirtear fáilte ó chroí roimh gach saghas taistealaí i nDún na nGall, áit a bhfuil rogha mhaith 
lóistín a fhreastalaíonn ar gach rogha, riachtanas agus buiséad. Cibé acu má tá áit ghalánta, 
shimplí nó meascán den dá rud uait, is cinnte go mbeidh an lóistín i nDún na nGall chomh 
speisialta céanna leis an chontae féin.

Tar ar mealltacht lóistín Dhún na nGall

Óstáin: Tá rogha 55 óstán ar leith ar fud Chontae Dhún na nGall – idir óstáin ghalánta agus 
ina ngearrtar táillí ísle. Geallann gach óstán, atá cláraithe le Fáilte Ireland, ní hamháin lóistín 
a chur ar fáil duit, ach eispéireas, le háiseanna cosúil le bialanna, beáir, spánna, agus ionaid 
fóillíochta. 

Lóistín Leapa agus Bricfeasta: Dóibh siúd arb aoibhinn leo sonraí pearsanta agus léargas 
áitiúil, tá pearsantacht a n-óstach le mothú inár Lóistín Leapa agus Bricfeasta, áit a 
gcuirtear timpeallacht theolaí chairdiúil ar fáil. Bainfidh tú sult as bricfeastaí breátha, ar 
minic go ndéantar iad de bhia ó fhoinse áitiúil, agus as eolas ar na rudaí is fearr le déanamh 
agus le hamharc orthu, agus tú ag fanacht in áit theolaí dhlúth i rith an ama. 

Lóistín Féinfhreastail: Más fearr leat neamhspleáchas agus solúbthacht, oireann teachíní 
agus tithe saoire féinfhreastail Dhún na nGall go mór duit. Idir theachíní tuathúla atá 
neadaithe sa Ghaeltacht agus tearmainn ghalánta chósta a bhfuil radhairc iontach iontu, 
ligeann na háiteanna seo duit taitneamh a bhaint as áilleacht Dhún na nGall ar do luas 
féin. Tá lóistín féinfhreastail an-fhóirsteanach do theaghlaigh nó grúpaí agus cuirtear gach 
compord an bhaile ar fáil iontu. 

Páirceanna Campála agus Carbhán: Má tá tú níos eachtrúla, cuirtear roghanna scéimhe 
nach gcosnaíonn an oiread sin ar fáil i bPáirceanna Campála agus Carbhán Dhún na nGall. 
Tá siad suite i dtírdhreacha áille, go minic i ngar do thránna nó lochanna, agus cuirtear an 
suíomh is fóirsteanaí ar fáil iontu dóibh siúd arb aoibhinn leo an domhan mór faoin spéir.

Insítear scéal sa lóistín go léir i nDún na nGall, a thugann cuireadh duit a bheith mar chuid 
de ghréasán beoga ár dtíre. 

LÓISTÍN

18 www.govisitdonegal.com

LIG DO SCÍTH I NDÚN NA NGALL  

Faigh blaiseadh den spleodar iascaireachta in uiscí flúirseacha Dhún na nGall, tearmann 
don lucht iascaireachta. Meallann ár n-aibhneacha glana, a bhfuil cáil orthu as flúirse bradán 
agus breac mara, iascairí ó gach cearn den domhan. Tar go Cósta an Atlantaigh le haghaidh 
slatiascaireacht chladaigh den scoth nó tabhair faoi eachtraí iascaireachta domhainfharraige. 
Tá stoc saibhir éisc, báid chairtfhostaithe slatiascaireachta farraige den scoth, agus áiteanna 
iascaireachta iontacha i nDún na nGall agus is ann a chuirtear an t-eispéireas is fearr ar fáil.  
Is cuma más iascaire taithíoch thú nó má tá triail á baint agat aisti den chéad uair, tá ‘an 
Ghabháil is Fearr i do Shaol’ ag fanacht leat in uiscí Dhún na nGall.  

Meall istach an Draíocht

Gluais
An Ghaeltacht - Ceantar 
Labhartha Gaeilge

Páirc Náisiúnta Ghleann Bheatha

Tránna

Ionad Eolais do Thurasóirí

Galfchúrsa

Láthair Picnicí 

Príomhbhóithre

Trá / Muiríne Bhrait Ghoirm

Bád Farantóireachta

Aerfort

Muiríní / Céanna

Slí an Atlantaigh Fhiáin

Pointí Sár-Radhairc Shlí an 
Atlantaigh Fhiáin

Pointí Radhairc Shlí an 
Atlantaigh Fhiáin

Bealach Cósta Chlochán an Aifir

Is contae é Dún na nGall ina bhfuil éagsúlacht de thírdhreacha réigiúnacha laistigh 
dá fhairsinge, rud a thugann le fios gur cosúil le cúige beag é. Fiosraigh é, cruthaigh 
do chuimhní féin agus aimsigh gnéithe iomadúla Dhún na nGall. 

Dún na 
nGall Thiar

Dún na nGall 
Thuaidh

Oirthear Dhún 
na nGall

Dún na nGall Theas

Inis Eoghain Dún na nGall / Dhún na nGall D

BEALAÍ TURASÓIREACHTA SA RÉIGIÚN

1. Turas Tiomána Bhá Dhún na nGall

Bun Dobhráin > Béal Átha Seanaidh 
> Cé na Craobhaí > Ros Neamhlach 

> Murbhach > Loch Deirgeirt agus Paiteagó 
> Baile Dhún na nGall > Tamhnach an tSalainn 

> Inbhear > Dún Cionnaola > An Bhroclais 
> Na Cealla Beaga > Cill Chárthaigh > An 

Charraig > Teileann > Málainn Bhig > Málainn 
Mhóir > Gleann Cholm Cille > Malaidh Ghleann 

Gheis > Ard an Rátha agus fill ar ais.

2. Ó Ard an Rátha go dtí an Chruach Ghorm

Ard an Rátha > Ros Beag > Port Nua / 
An Fhearthainn > Cill Chluanadh 
> Na Gleannta > Baile na Finne 
> Bealach Féich/Srath an Urláir 

> An Bearnas Mór  > Loch Iascaigh 
> Na Frosa > Ard an Rátha

3. Na Rosa agus Gaoth Dobhair

An Clochán Liath > Ailt an Chorráin 
> Oileán na Cruite > Cionn Caslach 

> An Charraig Fhinn > Anagaire/Croithlí 
> An Bun Beag/Doire Beag/Gaoth Dobhair 
> Cnoc Fola > Mín Lárach > Gort an Choirce 

> Dún Lúiche > Gleann Bheatha 
> Mín an Lábáin > fill ar an Chlochán Liath.

4. Ráth Bhoth, Grianán Ailigh, Oileán na hInse

Bealach Féich/Srath an Urláir 
> Cúil na gCuirridín > Caisleán na Finne 
> Leifear > Ráth Bhoth > Baile Suingean 

> An Carraigín > An Baile Nua > An Bheart 
> Grianán Ailigh > Droim Muineacháin 
> Bun na hAbhann > Oileán na hInse 

> Leitir Ceanainn



SOS AGUS SCRÍSTE

ÁIT A GCUIRTEAR SCÍTH AGUS SCOTH 
AN FHÁILTEACHAIS AR FÁIL 

I saol gnóthach an lae inniu, is 
luachmhar an rud é nóiméad 
suaimhnis a fháil. Cuirtear tearmann 
suaimhnis agus folláine ar fáil i 
nDún na nGall.  Bain sásamh as 
teiripí spá sómhara, cóireálacha 
athnuachana, nó folcadáin 
feamainne thraidisiúnta atá ar 
fáil ar fud an chontae.  Tá gach 
eispéireas deartha chun do 
chéadfaí a shuaimhniú agus 
d’anam a athnuachan.  Bain 
taitneamh as na cuimhneacháin 
aoibhnis seo agus lig d’atmaisféar 
suaimhneach Dhún na nGall do 
shíocháin inmheánach a athbhunú.  

Éalaigh I dtreo Suaimhneas

5. Leithinis Fhánada go Cuan na gCaorach

Leitir Ceanainn > Ráth Mealtain 
> Ráth Maoláin > Port an tSalainn 
> Cionn Fhánada > Cionn Droma 

> An Cheathrú Chaol > Baile na nGallóglach 
> Creamhghort > Carraig Airt 

> Machaire Loiscthe > Na Dúnaibh 
> Bealach an Aigéin > Leithinis Ros Goill 

> Caisleán na dTuath > An Craoslach 
> Páirc Foraoise na hArdadh 

> Cnoc an Mharmair > Port na Bláiche 
> Dún Fionnachaidh > Corrán Binne 
> An Fál Carrach > Gleann Bheatha 

> Cill Mhic Réanáin > fill ar Leitir Ceanainn

6. Inis Eoghain 100

Bun Cranncha > Pointe Neid/An Dún Riabhach 
> Cluain Maine > Baile Lifín > Carn Domhnach 
> Málainn > Cionn Mhálanna > Cúil Dabhcha 

> Baile Mhic Fhearachaigh 
> Bá Chionn an Ghabha > An tSrúibh 
> An Caisleán Nua > Bun an Phobail 

> Carraig Mhic Uidhilín > Magh 
> Bun na hAbhann > Fathain 

> fill ar Bhun Cranncha



ÁILLEACHT DHÚN NA NGALL A CHAOMHNÚ DO NA GLÚNTA AMACH ANSEO 

I gcroílár Chontae Dhún na nGall, tá muid tiomanta don turasóireacht 
inbhuanaithe, a chinntíonn go gcosnaítear tírdhreacha, cultúir agus traidisiúin 
do na glúnta atá le teacht.  Is é ár gcuspóir eispéiris nach ligfear i ndearmad a 
chruthú nach ndéanann dochar don chomhshaol, a thacaíonn le pobail, agus a 
spreagann turasóireacht fhreagrach.  Coinnímis spiorad Dhún na nGall beo le 
chéile. 

Cuireann Dún na nGall, tearmann lán le tírdhreacha mealltacha agus saibhreas 
cultúrtha, fáilte chroíúil roimh thaistealaithe ó gach cearn den domhan.  Agus 
fáilte á cur romhat againn, tagann muid le chéile leis an sprioc chéanna: áilleacht 
gan mhilleadh Dhún na nGall a chaomhnú do na glúnta atá le teacht.  

Roinn d’aistear trí úsáid a bhaint as #LoveDonegal agus cruthaímis 
scéalta do na glúnta amach anseo. 

Siúil go Cúramach: 
Ná fág ach 

loirg choise. 

Ná fág do 
cheantar áitiúil: 

Roghnaigh lóistín 
éiceabhách 

Taistil go Cliste: 
Roghnaigh iompar 

éiceabhách. 

Ith go hÁitiúil: 
Bain sásamh as 
fíorbhlasanna 
Dhún na nGall. 

Fan Níos faide, 
Fiosraigh Níos 
Doimhne: Léim 

isteach inár 
gcultúr.

Ceannaigh go 
hÁitiúil: Tacaigh 

le ceardaithe agus 
leis an phobal. 

Tacaigh le 
Gnólachtaí Áitiúla 

Ceannaigh ó 
cheardaithe, ith 

go háitiúil.

Bíodh Meas Agat 
ar an Dúlra: Siúil ar 
chosáin mharcáilte 
i gcónaí agus faigh 
réidh le bruscar go 

freagrach. 

Tugann Ár nGealltanas Turasóireachta Freagraí cuireadh duit a bheith 
tiomanta d’áilleacht ar leith Dhún na nGall a chaomhnú: 

Leideanna le haghaidh Eispéireas Inbhuanaithe i nDún na nGall:  

Taiscéal Dhún na nGall go freagrach

Is rogha shainiúil é Dún na nGall do chruinnithe, comhdhálacha agus imeachtaí, áit 
a gcuirtear meascán d’áiseanna nua-aimseartha agus suíomhanna iontacha cósta 
agus tuaithe ar fáil. Ar fud an chontae, cuireann óstáin, ionaid thiomnaithe agus 
foirgnimh oidhreachta ar leith spásanna solúbtha ar fáil ina bhfuil teicneolaíocht nua-
aimseartha agus tacaíocht ghairmiúil ó fhoirne a bhfuil taithí acu.  Is féidir le toscairí 
taitneamh a bhaint as cláir lae spreagúla agus as ócáidí sóisialta speisialta i mbailte 
agus i sráidbhailte fáilteacha. 

Idir fháiltithe líonraithe réchúiseacha ag breathnú amach ar an aigéan agus 
ghníomhaíochtaí foirne sa domhan mór faoin spéir, déantar imeachtaí gnó a iompú 
ina n-ócáidí spreagúla i nDún na nGall nach ligfear i ndearmad.  

Leag an ardán don rath

Tá Dún na nGall tiomanta dá thírdhreacha, dá nithe is díol spéise agus dá bhailte a 
dhéanamh inrochtana dá oiread cuairteoirí agus is féidir. Cuirtear bealaí gan chéimeanna, 
áiseanna oiriúnaithe agus eolas níos soiléire ar fáil ag níos mó tránna, bealaí, suíomhanna 
cultúrtha agus eispéireas do chuairteoirí ar fud an chontae chun tacú le riachtanais éagsúla. 
Idir pháirceáil agus chosáin inrochtana ag gnólachtaí tacúla áitiúla, tá sé ag éirí níos éasca 
taisteal thart i nDún na nGall le muinín. 

Má tá tú ag baint taitnimh as radhairc aigéin, ag tabhairt cuairte ar shuíomhanna 
oidhreachta nó ag fanacht inár mbailte agus sráidbhailte, cuirfear fáilte chroíúil 
ionchuimsitheach romhat agus cúnamh praiticiúil ar fáil duit ar an bhealach.  

Contae a chuireann Fáilte roimh 
gach éinne



AG PÁIRCEANNA CAMPÁLA AGUS 
CARBHÁN DHÚN NA NGALL – 
TEARMANN DO DHAOINE AR SPÉIS 
LEO A BHEITH AMUIGH FAOIN AER 

Tabhair aghaidh ar an domhan mór 
faoin spéir i bpáirceanna campála 
agus carbhán Dhún na nGall, áit a 
gcuirtear roghanna saora ar fáil i 
roinnt de na suíomhanna is gleoite. 
Bíodh siad suite cois tránna ciúine nó 
lochanna suaimhneacha, freastalaíonn 
ár bpáirceanna ar chách – idir phubaill 
agus charbháin agus veaineanna campála.  Mar cheann scríbe a bhfuil an-tóir air le haghaidh 
campála ar Shlí an Atlantaigh Fhiáin, tugann Dún na nGall cuireadh duit páirt a ghlacadh inár 
bpobal bríomhar, tú féin a thumadh sa chultúr áitiúil, agus ár mbailte agus sráidbhailte beaga 
a fhiosrú.  Is cinnte go mbeidh fanacht agat nach ligfidh tú i ndearmad i ngach páirc, a bhfuil a 
ndraíocht ar leith féin acu, i measc áilleacht gharbh Dhún na nGall.  

BAIN SULT AGUS SÁSAMH AS AN SUAIMHNEAS AGUS AN FHOLLÁINE I 
NDÚN NA NGALL 

Cuirtear an tearmann is fearr ar fáil i nDún na nGall dóibh siúd atá ag lorg 
ciúnais, soiléire agus athnuachan shéimh.  Tiocfaidh tú ar fud an chontae 
ar thírdhreacha síochánta, tránna ciúine, bealaí foraoise agus eispéiris 
aireacha a spreagann thú chun moilliú agus athcheangal a dhéanamh.  Glac 
do chuid ama chun aer úr an Atlantaigh a análú isteach, taitneamh a bhaint 
as folcadh feamainne, scíth a ligean i spá sómasach nó fiú díreach suí agus 
suaimhneas ár gcósta ghairbh timpeall ort.  

Má tá tú ag cleachtadh aireachais faoin aer, ag fiosrú an dúlra ar do 
luas féin nó ag tabhairt faoi chóireálacha leighis, cuirtear tearmann 
suaimhneach ar fáil i nDún na nGall inar féidir leat scíth a ligean, athshocrú 
agus mothú athnuaite. 

Campáil, Carbhán, agus taiscéalaíocht i 
nDún na nGall   

Athcheangail le cad is tábhachtaí

Dia dhuit -

Hello

Go raibh maith agat -
Thank you

Más é do thoil é -
Please

AN BEALACH GO DTÍ OILEÁIN DHRAÍOCHTACHA AGUS TRAIDISIÚIN BHEO

Tabhair aghaidh ar chroílár chultúr na hÉireann ar thuras trí Ghaeltacht Dhún na nGall agus 
a hoileáin a chuirfidh faoi gheasa thú.  Ní hamháin go labhraítear an Ghaeilge anseo; tá an 
teanga beo san fhoirm is bunúsaí, agus cloistear í sna hamhráin agus tugtar faoi deara í 
sna damhsaí agus sa bhéaloideas a théann siar na céadta bliain.  Síneann an Ghaeltacht ó 
réigiún theas Chill Chartha, feadh chósta gharbh an iarthair, trí shléibhte lárnacha Dhoire 
Bheatha agus Cró Nimhe rúndiamhair, go dtí críocha thuaidh Chionn Fhánada.  Tá meascán 
mearaí beo den traidisiún Gaelach i nGaeltacht Dhún na nGall.  

Cothaítear ar ár n-oileáin, atá suite mar a bheadh seoda síoraí san Atlantach, fíorbhunús 
an chultúir shaibhir seo.  Tá gach oileán, lena áilleacht fhiáin agus a mhealladh ar leith, 
ina fhoinse inspioráide d’ealaíontóirí agus scríbhneoirí leis na mílte bliain. Ní hamháin go 
dtugtar beocht chultúr na hÉireann faoi deara anseo, ach mothaítear é agus baintear 
taitneamh as, agus tá sé fite fuaite sa ghnáthshaol laethúil.  Agus tú ag fánaíocht sna tailte 
seo agus ag seoladh chuig na hoileáin seo, tabharfaidh tú faoi deara go bhfuil tú ag dul 
isteach i ndomhan ina bhfuil an spiorad Gaelach le mothú chomh maith céanna le séideán 
an Atlantaigh.  

Turas fríd Anam Gaelach Dhún na nGall

GEILLEAGAR NA HOÍCHE

TÁ OÍCHEANTA I NDÚN NA NGALL 
LÁN LE BRÍ, FUAIMEANNA AGUS 
BLASANNA 

Tá geilleagar oíche Dhún na nGall 
ina mheascán bríomhar de chultúr, 
siamsaíocht agus fáilteachas, rud ar 
fiú go mór do chuairteoirí eispéireas a 
fháil de. Cuirtear beocht sna tráthnónta 
le ceol traidisiúnta i dtithe tábhairne 
cluthara, le scoth an bhia a dhéantar 
as táirgí úra áitiúla, agus imeachtaí 
cultúrtha bríomhara i mbailte agus i 
sráidbhailte gleoite.  Má tá tú ag baint 
taitnimh as deoch shuaimhneach cois 
tine lasrach, ag damhsa le ceol beo, 
nó ag fánaíocht trí mhargaí ceardaithe 
agus féilte, cuirtear rud speisialta ar fáil 
do chách ar thitim na hoíche i nDún na 
nGall.  Mar gheall go bhfuil meascán ar 
leith de dhraíocht agus de charachtar 
i nDún na nGall, cinntítear go mbíonn 
gach oíche ina cuid speisialta de do 
thuras.  

Tar ar Draíocht Dhún na nGall tar éis titm 
na hoíche

AN TAISPEÁNTAS IS FEARR RIAMH  

Tá cuid de na spéartha is dorcha in Éirinn i nDún na nGall, rud a chuireann deiseanna gan 
sárú ar fáil chun féachaint ar na réaltaí agus ar na Gealáin Thuaidh.  Idir an cósta garbh agus 
cheantair chiúine intíre, cuireann tírdhreacha iargúlta an chontae na pointí féachana is fearr 
ar fáil chun Bealach na Bó Finne agus réaltaí reatha a fheiceáil chomh hálainn agus a bhí 
riamh.  Más réalteolaí díograiseach tú nó duine atá díreach sa tóir ar thráth draíochtach faoi 
na réaltaí, is cinnte go gcuirfidh Spéartha Dorcha Dhún na nGall eispéireas ar fáil duit nach 
ligfidh tú i ndearmad.

Bain sult as spéir dorcha Dhún na nGall

AN CHRUTHAITHEACHT Á SPREAGADH AG AN DÚLRA

Ar feadh na gcéadta bliain, bhí tírdhreach maorga Dhún na nGall ina fhoinse inspioráide dá 
cheardaithe. Tá áilleacht gharbh na talún fite fuaite i bhfabraic bhréidín Dhún na nGall, agus 
déantar dealbha iontacha den dair phortaigh, ina gcothaítear spiorad na talún. Ach tá níos 
mó i gceist le ceardaíocht Dhún na nGall ná na foirmeacha traidisiúnta seo. Insítear i ngach 
píosa, cibé acu teicstílí lámhfhite, potaireacht mhionsonraithe, nó seodra ar leith é, scéal 
faoi áilleacht nádúrtha an chontae agus faoin chruthaitheacht a spreagann sí.  Fiosraigh 
sárcheardaíocht éagsúil Dhún na nGall, ina dtaispeántar tionchar buan na talún ar gach rud a 
chruthaítear.

Ceardaíocht Úscra Dhún na nGall

ÁIT A BHFUIL AN CAIRDEAS Ó CHROÍ AGUS A GCUIRTEAR FÁILTE ROMHAT GO SÍORAÍ 

Tá níos mó ná áiteanna óil i gceist le tithe tábhairne áitiúla Dhún na nGall; áiteanna beoga 
iad de shaol an phobail, scéalaíocht agus tionóil cheoil. Modh maireachtála anseo í ‘an 
chraic’ thraidisiúnta Éireannach, agus bíonn an gáire chomh glórach céanna leis an cheol. 

Má shiúlann tú trí dhoirse aon cheann dár 200 teach tábhairne, tiocfaidh tú ar áit atá 
líon lán le nádúr agus le carachtair. Idir thithe tábhairne stairiúla a mbaineann scéalta a 
ghabhann siar na céadta blianta leo agus bheáir chomhaimseartha atá beo beathach le 
fuinneamh nua-aimseartha, tá teach tábhairne ann a oireann duit, pé rud a theastaíonn 
uait agus pé ócáid atá i gceist.

Is í fíordhraíocht thithe tábhairne Dhún na nGall gur féidir leo daoine a cheangal. Cibé 
acu má tá tú ag tabhairt faoi chaint chairdiúil le duine áitiúil, má tá páirt á glacadh agat 
i ndamhsa céilí, nó mura bhfuil ach taitneamh á bhaint agat as an atmaisféar, is sna tithe 
tábhairne seo a dhéantar cuimhní. Oifigí turasóireachta neamhoifigiúla Dhún na nGall iad, 
áit a mbíonn tábhairneoirí cairdiúla ina dtreoraithe, a chuireann léargas ar fáil ar sheoda 
atá i bhfolach ar an saol agus ar áiteanna nach mór cuairt a thabhairt orthu.

Tithe Tabhairne Dhún na nGall

BAIN SULT AS CUID D’OIDHREACHT DHÚN NA NGALL

Seoid cheilte é Dún na nGall do dhaoine a dtaitníonn biotáillí leo agus cuirtear deis ar 
fáil ann stair agus ceird shaibhir dhrioglanna an réigiúin a fhiosrú. Fiosraigh croí láthair 
dhéantúsaíochta uisce beatha agus jin Dhún na nGall, áit a bhfuil meascán de thraidisiúin a 
ghabhann siar na céadta blianta agus d’ealaíontacht nua-aimseartha, agus bain sult as an 
draíocht a bhaineann le cuid de na biotáillí is deise in Éirinn. 

Cloisfidh tú scéalta an-spéisiúla faoin cheardaíocht a tugadh anuas ó ghlúin go glúin ag 
drioglanna Dhún na nGall. Foghlaim an dóigh a ndéantar ceardaíocht chúramach ar gach 
braon uisce beatha nó jin, idir na comhábhair ó fhoinse áitiúil agus na mionphróisis aibithe. 
Is cuma más ag baint lán na súl as na stileanna pota copair nó ag blaiseadh jin prátaí atá 
tú, cuirtear eispéireas ar leith ar fáil i ngach drioglann atá saibhir ó thaobh oidhreacht agus 
traidisiún áitiúil. Idir bhlasanna séimhe saibhre uisce beatha a rinneadh a dhriogadh go 
háitiúil agus bhlasanna luibheolaíocha fuara jin mionbhaisce, cuireann gach bolgam blas ar 
fáil de stair, paisean, agus tiomantas Dhún na nGall don cheardaíocht. Is cuma más saineolaí 
uisce beatha bhreá thú nó mura bhfuil jin á ól agat ach le tamall, tugtar cuireadh duit i 
ndrioglanna Dhún na nGall é a ghlacadh go bog, braon a ól agus sásamh a bhaint as an scéal 
a bhaineann le gach aon bhuidéal.

Tá Dún na nGall ar cheann de na contaetha is fáiltí in Éirinn roimh dhaoine a bhfuil grá acu 
do mhadraí, agus cuirtear réimse roghanna lóistín ar fáil in áiteanna a fhágann go bhfuil sé 
éasca taitneamh a bhaint as saoire le do mhadra.  Idir éalú suaimhneach faoin tuath agus 
suíomhanna iontacha cois cósta, cuirtear an bhunáit is fearr ar fáil i nDún na nGall chun cuairt 
a thabhairt ar thránna, cosáin choille agus bealaí scéimhe.
  
Tá go leor áiteanna le fanacht iontu ar fud an chontae atá suite gar do spásanna oscailte 
fairsinge agus do bhealaí siúil, rud a thugann neart deiseanna duit taitneamh a bhaint as 
an aer úr le do mhadra.  Más ag siúl ar ghaineamh órga, ag aimsiú bealaí ciúine coille nó 
ag ligean do scíthe tar éis lá eachtraíochta atá tú, cuirtear tráth ar fáil duit féin agus do do 
chompánach ceithre chos i nDún na nGall nach ligfear i ndearmad. 
  
Is féidir leat a bheith ag súil le fáilteachas, tírdhreacha áille agus an sonas simplí a 
mhothaíonn tú nuair atá Dún na nGall á fhiosrú agat. Aimsigh na Rudaí is Breátha ar an Saol i 
dteannta le do chara dílis.

Faigh blaiseadh as na rudaú breátha

Áit a bhraitheann gach aoi sa bhaile, na 
mhuintir le ceithre chosa chomh maith

Ag cruthú clú agus cáil ar bhia 
Dhún na nGall
Aimsigh gach rud a d’fhéadfadh a bheith uait ar Shlí an Atlantaigh Fhiáin: imeallbhord 
fairsing suntasach, sléibhte garbha, bánna iargúlta, tránna áille, agus tailte páirce agus coillte 
ina gcuirtear fiántas nádúrtha den scoth ar fáil.  Ainmníodh Dún na nGall mar cheann de na 
réigiúin is fearr ar domhan le cuairt a thabhairt orthu in 2024 in Lonely Planet agus tá an-
chuid le tairiscint ag an chontae cosúil le bia agus táirgí a bhfuil cáil dhomhanda orthu. 
 
Tá caighdeán an-ard de chomhábhair nádúrtha agus d’fhoinsí bia i nDún na nGall mar 
gheall ar a thimpeallacht neamhthruaillithe, a aeráid agus a thírdhreach atá saibhir ó thaobh 
éagsúlachta. 
 
Tá Cósta Bia Dhún na nGall bunaithe ó 2012 agus tá sé mar chroíchuspóir aige clú an bhia 
a bhaint amach do Dhún na nGall, agus aitheantas a bhaint amach do tháirgeoirí bia agus 
dí agus soláthraithe seirbhísí bia Dhún na nGall.  Tá Cósta Bia Dhún na nGall ag aistriú ó 
thionscnamh atá á stiúradh ag gníomhaireachtaí go tionscnamh faoi stiúir an tionscail, le 
tacaíocht ó ghníomhaireachtaí rialtais áitiúil. 

•	 Eachtra nach bhfuil a leithéid ann, is é fad 2,600km de chósta iontach Shlí an 
Atlantaigh Fhiáin an bealach turasóireachta cósta sainithe is faide ar domhan.  

•	 Ag síneadh feadh chóstaí iontacha iarthar na hÉireann ó Inis Eoghain i gContae 
Dhún na nGall go Cionn tSáile i gContae Chorcaí, tiocfaidh tú ar fhlúirse chultúir, 
bia fíorbhlasta agus fáilte chroíúil sa mhullach ar radhairc farraige agus tírdhreacha 
iontacha a dhéanann fíorthuras bóthair na beatha den turas seo.

Ag siúl i measc áilleacht ghainmheach Thrá Bhrait Ghoirm Bhaile Mhic an tSoicigh.  
Spléachadh a fháil ar áilleacht iontach na nGealán Thuaidh ó Leithinis Inis Eoghain.  Ag 
siúlóireacht trí mhórgacht gharbh Pháirc Náisiúnta Ghleann Bheatha.  

Tá Dún na nGall luaite mar an áit is iontaí ar an bpláinéad ag iris National Geographic 
Traveller, agus tá sa chontae iontach seo gach rud draíochtach a bhaineann le Slí an 
Atlantaigh Fhiáin.  Agus is fíor sin ach go háirithe nuair a fheiceann tú aillte garbha farraige 
Shliabh Liag den chéad uair.  Tá siad breis agus 600m ar airde agus i measc na n-aillte is 
airde san Eoraip. Is é Cosán an Oilithrigh an áit is fearr do shiúlóirí chun tuiscint cheart a fháil 
ar mhéid agus ar mhórgacht na n-aillte seo.  Tá cuimhní a mhairfidh an saol le cruthú freisin 
ag Teach Solais Fhánada, agus is fiú go mór taitneamh a bhaint as Loch Súilí dochreidte 
agus Bá Mhulraí ghleoite.  

Is amuigh ar na himill thiar seo ar Shlí an Atlantaigh Fhiáin a thumfar thú in áilleacht gharbh 
an tírdhreacha, agus macalla na farraige mórthimpeall ort.

Cuimhsigh Modh Maireachtála Slí an 
Atlantaigh Fhiáin

TR
Á

 R
O

S N
E

A
M

H
LA

C
H

42 www.govisitdonegal.com

SLÍ AN ATLANTIAGH FHIÁIN

43www.govisitdonegal.com

ÓSTA BIA DHÚN NA NGALL – AR SHLÍ AN ATLANTAIGH FHIÁIN



Cionn Fhánada
Bain lán na súl as Teach Solais Fhánada!  

Tá tránna órga gaineamhacha agus talamh 
feirme rollach atá fite le chéile ag bóithre 
cúnga le feiceáil ar Leithinis Fhánada 
scoite atá neadaithe idir Loch Súilí agus an 
Mhaoil Rua agus a ghabhann go dtí Cionn 
Fhánada, áit ar féidir leat dul ar thuras agus 
barr an tí solais a bhaint amach.

Páirc Náisiúnta 
Ghleann Bheatha
Bí ag faire amach d’iolair fíréan 

Tá Páirc Náisiúnta Ghleann Bheatha 
san achar is mó talún sa chuid is fiáine 
i nDún na nGall agus tá móinteach, 
sléibhte, lochanna agus coillte sna 
40,000 acra fiántais atá ann. Tá turais 
an Chaisleáin agus na nGairdíní ar 
fáil fosta.

Drioglainn Dhún na nGall
Ól sláinte lenár meanma thraidisiúin  

Cuirtear meascán ar leith traidisiúin, ceardaíochta agus 
fáilteachais theolaí ar fáil i ndrioglanna an chontae, agus is fiú go 
mór duit cuairt a thabhairt orthu i rith do thurais. Tá cáil orthu 
as uisce beatha agus jin sármhaith a dhéanamh agus cuirtear 
fíorbhlas d’oidhreacht shaibhir an chontae ar fáil iontu. Téigh ar 
thuras chun foghlaim faoin bpróiseas driogtha, éist le scéalta faoi 
thraidisiúin áitiúla, agus, dar ndóigh, bain taitneamh as seisiún 
blaiste biotáillí a rinne saineolaithe

Tránna Bratach Ghorm 
Áit a n-insíonn gach tonn scéal 

Tá cuid de na tránna Brait Ghoirm is áille in Éirinn i nDún na 
nGall, a bhfuil cáil orthu dá ngaineamh an-ghlan, a n-uiscí 
gléghlana agus a radhairc aille den chósta. Bronnadh an stádas 
mór le rá Brait Ghoirm ar 12 thrá, agus cuirtear an cúlra is fearr 
ar fáil i nDún na nGall chun scíth a ligean, spóirt uisce a imirt, 
nó dul ar shiúlóidí áille. Idir stráicí órga Thránna Bhun Dobhráin 
agus Ros Neamhlach agus áilleacht scoite Chúil Dabhcha agus 
Fhionntrá, baineann a ngleoiteacht féin le gach aon trá.

Cionn Mhálanna 
An pointe is faide ó thuaidh in Éirinn 

Má bhíonn tráthnóna gan scamaill ann gach 
seans go gcuirfidh an Aurora Borealis (na 
Gealáin Thuaidh) i spéir na hoíche faoi gheasa 
thú. Tá an taispeántas soilse neamhaí lena 
gathanna ribíneacha taibhsiúla dathanna 
léimneacha ar crochadh cosúil le cuirtín 
fluaraiseach os cionn Chionn Mhálanna – is fiú 
go mór duit cuairt a thabhairt chun lán na súl 
a bhaint as an radharc dochreidte seo.

Grianán Ailigh
Múscail do spiorad rúndiamhair 

Tá dúnfort Ghrianán Ailigh suite 800 
troigh os cionn leibhéal na farraige ar 
bharr cnoc suntasach agus bhíodh Ard-
Ríthe na hÉireann ag cónaí anseo fadó. 
Síltear go ngabhann bunúis an tsuímh 
chiorclaigh seo siar go dtí thart ar an 
bhliain 1700 roimh Chríost.

Sliabh Liag 
Bain lán na súl as cuid de na 
radhairc is fearr san Eoraip 

Casann bóthar cúng go géar suas 
ó Theileann go dtí aillte agus 
sléibhte suntasacha Shliabh Liag. 
Amharcann tú trasna ceann de 
na radhairc leathana is áille san 
Eoraip ón bpointe amhairc a 
bhainfidh iontas asat.

@govisitdonegal @govisitdonegal @govisitdonegal_

Rudaí caithfidh tú a dhéanamh i 
nDún na nGall...

govisitdonegal.com

Crolly Distillery
Rossnowlagh Beach

Oileáin Dhún na nGall
Éalaigh ón saol mór 

Cuirtear rud éigin speisialta ar oileáin Dhún 
na nGall: éalú ón saol mór, an mothú sin go 
bhfuil tú in áit nach bhfuil cosúil le háit 
ar bith eile ar domhan. Cuirtear seirbhísí 
farantóireachta ar fáil go dtí na hoileáin 
a gcónaítear orthu ó phoirt éagsúla ar 
mhórthír Dhún na nGall agus iompróidh 
cuid de na hoibreoirí bád beag paisinéirí 
chuig na hoileáin nach gcónaítear orthu.

NA RUDAÍ A CHAITHFEAR A DHÉANAMH I NDÚN NA NGALL



Is cuma má 
thaistealaíonn tú i 
gcarr, ar bhus, ar bhád 
farantóireachta nó 
ar eitleán – ní raibh 
sé riamh níos éasca 
teacht anseo. 

AERFORT IDIRNÁISIÚNTA

AERFORT RÉIGIÚNACH

CÍOS CARRANNA

BÁID FARANTÓIREACHTA (STENALINE, IRISH FERRIES)

BUS (NASC ÁITIÚIL / BUS ÉIREANN)

Déanann 2 aerfort 
idirnáisiúnta nasc le 
140 ceann scríbe, 43 
tír, 16 cheann scríbe 
sna Stáit Aontaithe 
agus 4 mhór-roinn.

Tá 3 aerfort réigiúnacha 
ann ina gcuirtear go 
leor eitiltí laethúla ar 
fáil go dtí cinn scríbe sa 
Ríocht Aontaithe agus 
san Eoraip.

